Bidaia solidarioen abentura

Sekuentzia honetan tokiak ezagutu eta bertan
bizitzeko modu berezi bati buruz arituko gara:
bidaia solidarioak. Bertan, ariketa hauek egingo
dituzu:

. Elkarrizketaren zati bat entzun ondoren,
hipotesiak egin eta laburpen zuzena aukeratu.

. Elkarrizketa osoa entzun ondoren, esaldi-atalak
lotu.

. Desioak eta asmoak adierazten: elkarrizketa
osatu.

B

Entzun lehen atala eta laburpen zuzena aukeratu

Elkarrizketa honetan Naiarak Haiku Travel agentziari buruz hitz egingo digu. Eta bereziki bidaia solidarioei
buruz arituko da. Zure ustez, zer kontatuko digu? Aukeratu hauetakoren bat edo gehitu zuk beste bat.

* Bidaia bateko esperientziaz arituko da.

* Agentzian zer eskaintzen duten kontatuko digu. ‘ :3) ,/')
» Bidaia solidarioek zer abantaila dituzten komentatuko du. clisicadi
* ..Besterik? irratia

Orain elkarrizketaren zati hau entzungo duzu. Entzun ondoren, erantzun beheko galderari eta lehen egin
dituzun hipotesiak errebisatu. Orain erantzun bera emango zenuke?

Zer dio Haiku Travel agentziari buruz Ainarak? Aukeratu laburpen zuzena.

LI Oiartzungo bidaia-agentzia bat da, duela bi edo hiru urte sortutakoa eta duen berezitasuna da bidaia
solidarioak eskaintzen dituela. Bidaia solidarioen proiektua Nepaleko lurrikaren ondoren jarri zuten
martxan.

L] Oiartzunen duela 6 urte ireki duten bidaia-agentzia bat da. Bidaia-agentzien elkarte bat da eta batez
ere bidaia promozionalak eta solidarioak eskaintzen dituzte. Mundu guztiko proiektu solidarioak
bultzatzen dituzte.

[ Oiartzungo gestio-agentzia bat da, bidaia promozionaletan espezializatuak daudenak. Duela bost urte
sortu zen, eta Nepalerako bidaiak antolatzen dituzte.

Entzun elkarrizketa osoa eta lotu esaldiak E

t/
Orain entzun elkarrizketa osoa eta Haiku Travel agentziako gainerako ‘3) egka di
zenbait xehetasun ezagutuko dituzu. Entzun bitartean lotu esaldiak. irratia

Esaldiaren lehen zatia Esaldiaren amaiera

Agentziaren sorreran, asmoa zen ikasketak bukatu dituzten gazteak animatzen dira.
Bidaia solidarioen ideia -\bidaia indibidualagoak egitea.

Nepalen duten proiektua honakoa da: "Nepal kolaboratiboa" izeneko bidaia sortu zuten.
Nepalen dituzten kolaboratzaileekin batera  Nepalgo lurrikaren ondoren sortu zitzaien.
Alemanian, Euskal Herrian ez bezala jendea gehiago animatzen da bidaia hauek egitera.

Bidaia hauek egitera normalean bertako eskola berreraikitzea.

Desioak eta asmoak: elkarrizketa osatu

Elkarrizketa honetan bi lagun oporrei buruzko planak egiten ari dira. Osa ezazu kasu bakoitzean erantzun
zuzena aukeratuta. Lehendabizi, irakurri beheko azalpen eta adibideak.

ASMOAK ETA PLANAK ADIERAZTEN

BALDINTZA JOKATU GABEA GEROALDI HIPOTETIKOA
Aditza jokatu gabe: Aditza jokatuta: Iraganeko aditz laguntzailean
Norabait joaTEKOTAN Indiara joango amaierako -(e)N atzizkiaren ordez -KE atzizkia
zinateke? jarriko diogu.

Plan bat aukeraTZEKOTAN zuk proposatutakoa  Indiara joan nahi nuKE = Indiara joanGO
aukeratuko nuKE. nintzateKE

Gustura ezagutuKO nituzKE hango kultura eta
Esanahia: Gaztelaniazko "en caso de" adierazten du. jendea.
Kasu hauetan, askotan aditz bera errepikatzen dugu. Guk ez genuKE Indiara joan NAHL.

Guk Afrikara joan nahi genuKE= Gu Afrikara
joanGO ginateKE

OPORREI BURUZKO PLANAK EGITEN

Aukerak

parte hartzekotan / egitekotan / ezagutuko nituzke / gustatuko litzaizuke / hara joatekotan / izango zenuke
/ mereziko lukeen / egin nahi nuke / izango nuke / joango zinateke?

> Datorren hilabetean oporrak hartuko ditut. Eta ez dakit nora joan. Hori bai: aurten bidaia

berezi bat

Bidaia berezi bat zergatik ez duzu bidaia solidario bat egiten? Begiratu Haiku

v

Travel agentzian. Aukera zabala

Haiku Travel? Kasualitatez atzo entzun nuen irratian zerbait.

v

v

Eta (zu) urrutira Zer iruditzen zaizu Nepal, adibidez? Ze, , igual

mereziko luke hilabete osoa hartzea.

Tentatzen nau, ez pentsa! Baina lurrikaren ondorioz, oso txikituta balego, ez dakit asko

v

£7

Ba, nire ustez, Miren, zuri Nepalerako bidaia

Ez dakit ba! Nik bidaia solidario batean nahiago nuke Afrikara edota

v

Indiara joan. Hori bai, gutxienez hilabete pasako nuke

v

Ba nik gustura Indiako kultura eta jendea. Haiku Travel agentzian igual

aukerarik. Banoa galdetzera.




-

Zuzenketa-orria

Entzun lehen atala eta laburpen zuzena aukeratu

Zer dio Haiku Travel agentziari buruz Ainarak? Aukeratu laburpen zuzena.

v Oiartzungo bidaia-agentzia bat da, duela bi edo hiru urte sortutakoa eta duen
berezitasuna da bidaia solidarioak eskaintzen dituela. Bidaia solidarioen proiektua Nepaleko
lurrikaren ondoren jarri zuten martxan.

Entzun elkarrizketa osoa eta lotu esaldiak

Esaldiaren lehen zatia Esaldiaren amaiera

Agentziaren sorreran, asmoa zen——®bidaia indibidualagoak egitea.

Bidaia solidarioen ideia PNepalgo lurrikaren ondoren sortu zitzaien.

Nepalen duten proiektua honakoa da:——®bertako eskola berreraikitzea.

Nepalen dituzten kolaboratzaileekin batera®"Nepal kolaboratiboa" izeneko bidaia sortu zuten.
Alemanian, Euskal Herrian ez bezala—®jendea gehiago animatzen da bidaia hauek egitera.

Bidaia hauek egitera normalean———®ikasketak bukatu dituzten gazteak animatzen dira.

Desioak eta asmoak: elkarrizketa osatu
OPORREI BURUZKO PLANAK EGITEN

O Datorren hilabetean oporrak hartuko ditut. Eta ez dakit nora joan. Hori bai: aurten bidaia
berezi bat (egin nahi nuke).

m Bidaia berezi bat (egitekotan) zergatik ez duzu bidaia solidario bat egiten? Begiratu Haiku
Travel agentzian. Aukera zabala (izango zenuke)

0 Haiku Travel? Kasualitatez atzo entzun nuen irratian zerbait.

m Eta (zu) urrutira (joango zinateke?) Zer iruditzen zaizu Nepal, adibidez? Ze, (hara
joatekotan), igual mereziko luke hilabete osoa hartzea.

O Tentatzen nau, ez pentsa! Baina lurrikaren ondorioz, 0so txikituta balego, ez dakit asko
(mereziko lukeen)

e Ba, nire ustez, Miren, zuri Nepalerako bidaia (gustatuko litzaizuke)

O Ez dakit ba! Nik bidaia solidario batean (parte hartzekotan) nahiago nuke Afrikara edota
Indiara joan. Hori bai, gutxienez hilabete pasako nuke

m Ba nik gustura (ezagutuko nituzke) Indiako kultura eta jendea. Haiku Travel agentzian igual
(izango nuke) aukerarik. Banoa galdetzera.

Transkripzioa

MUTILA. Hara, berriz ere maletak egin, eta bagoaz hortik zehar, ezta Maria?

MARIA. Bai. Motxila ere hartu dezakegu...

MUTILA. Eta gurekin dugu Nagore Arriaga. Kaixo, Nagore, egun on!

NAGORE ARRIAGA. Kaixo biei.

MARIA. Bai. Haiku Travel agentzian komunikazio-lanak egiten dituzu zuk Nagore. Kontaiguzu, non duzu egoitza?
Nongo agentzia da hau?

NAGORE ARRIAGA. Beno, ni oiartzuarra naiz eta egoitza ere bai, Oiartzunen daukagu eta beno, egia esan, nahiko
enpresa gaztea gea (gara), beno hiru urte daramagu lanean, baina ja 22-23 pertsonako lantalde bat osatu dugu. Eta
esan beharra dago, ba hori, Haiku Travel sortu zela, ba bidaia-agentzien elkarte bat ginen, beno, gara. DidGestion
izenekoa, eta bertan ba sortu zen behar bat bidaia diferenteak edo sortzeko.

MUTILA. Haiku Travel agentzia da zuena; aipatu diguzu agentzia berezia dela, bidaia bereziak, desberdinak
eskaintzen dituzuela. Zein da zuen berezitasuna, zein eratako bidaiak eskaintzen dituzue?

NAGORE ARRIAGA. Ba gure, um, barkatu, berezitasun handienak dira bidaia solidario edo kolaboratiboak.
Azkenean, hasiera batean Haiku sortu zen ba destino batzuetan ikusten zelako oso bidaia promozionalak edo talde
handietakoak zeudelako beti, beti, beti. Eta Haiku sortu zen bidaia indibidualagoak egiteko asmotan. Eta bidaia
solidarioen ideia genuen ba hasiera batetikan (batetik), baina batez ere Nepaleko lurrikara eta gero jarri genuen
martxan. Eta Nepalekin hasi ginen eta hori da pixka bat gure puntu fuertea izatea nahi duguna

MARIA. Beraz, bidaia solidarioan joaten denak zer egiten du?

NAGORE ARRIAGA. Ba, beitu (begiratu), adibidez, Nepal batean... beno, gure proiektua zentratzen da hango
eskola baten berreraikuntzan. Dagoela [si] (dagoena) zehazki Nuwakot hiriaren inguruan. Herria da Belkot. Belkot
herria da nahiko ttikia, eta han dago eskola bat 900 ikaslerekin eta lurrikararen ondorioz egin zen guztiz txikitu! Eta
orduan gu hasi ginen gure hango kolaboratzaileekin sortzen proiektu hau, eta sortu genuen bidaia Nepal
kolaboratiboa. Bidaia hau da 19 egun ingurukoa, baina beti moldatu daiteke ba bezeroen beharretara.

MARIA. Zer egiten du bidaian joaten denak, Nepal ikusten du, eta gero zer?

NAGORE ARRIAGA. Ba Nepalera joaten da eta beno, edozeinek Nepalen ikusiko lukeena ikusten du... Baino, baita
ere bost egun pasatzen ditu eskolan berreraikuntzan laguntzen. Komentatzen nun leheno (nuen lehenago) Alemanian
adibidez dagoela gu bezalako beste mayorista bat, ari dela [sic] (ari dena) bultzatzen bidaia hauek, eta badirudi
Alemanian ba askozaz ere, ba jendea gehiago animatzen ari dela bidaia solidario hauek egitera.

MUTILA. Beraz, euskaldunak baino gehiago atzerrikoak dituzue bidaiariak batez ere. Atzerriko jendea animatzen
da...

NAGORE ARRIAGA. Bai.

MUTILA. ...horrelako bidaiak egitera gehiago.

NAGORE ARRIAGA. Bai. Pixka bat, egia esan, pena ematen digu ze euskaldunak, hainbeste gustatzen...

MARIA. Bai.

NAGORE ARRIAGA. ... zaigula mendia eta...

MUTILA. Bai.

NAGORE ARRIAGA. Eta Nepal dela beno, zoragarria! Nik pertsonalki gomendatzen diot mundu guztiari hara
joatea...

MARIA. Zein eratako jendea joaten da horrelako bidaietara? Zein da perfila?

NAGORE ARRIAGA. Zein da prototipoa edo?

MARIA. Bai.

NAGORE ARRIAGA. Beno, azkenean, asko dira ikasketak bukatu dituzten jende gaztea. Alemania aldetik joan den
jende asko ba igual unibertsitatea bukatu eta momentu hori ba ez dakizuna, pixka bat pentsatzeko denbora behar
duzuna edo. Eta hara joan izan dira ba esperientzia bat bizitzera.

MARIA. Zure ustez, horrelako bidaia solidario batek plus bat eman diezaioke bidaiari?

NAGORE ARRIAGA. Nik uste baietz. Pertsonalki nik uste baietz. Azkenean bidaia bat egin dezakezu bertako hotel
0so onetara joaten [sic] (joanez), eta inork ez du hori kentzen, hori ona denikan (denik)... Nik uste denoi gustatzen
zaigula; ez gera izango ezta ere... ez dugu gezurrik esango. Baina bizitzeko hango kultura, hango jendea ezagutzeko,
ez? ze hobeto beraiekin bizitu, elkarrekin bazkaldu, elkarrekin afaldu, beraiekin egon, haurrekin ba orduak pasa, eta
azkenean, trekinga ere barne dago... O sea, egin dezakete Anapurnako treking-a, eta Anapurnako treking-ean bertan
ja nahiz eta nahi izan ez daude hotelak, depende ze puntutan; orduan...

MUTILA. Turismoa eta elkartasuna uztartzen dituzue beraz, zuen bidaietan.

NAGORE ARRIAGA. Hori da. Hori da saiakera, bai.

